
«Магьарамдхуьруьн район» МР-дин
общественно- политический газет.
Общественно-политическая газета
   МР «Магарамкентский район».

                            Газет 1951- йисалай акъатзава.  № 27  (7955)   киш,  3- июль,  2019- йис.  Къимет 6 манат

 

 

ГОЛОС  САМУРА

ГЬАР йисуз июндин вац-
ран эхирда, школа агал-
кьунралди акьалтIарай
аялрив медалар ва тафа-
ватлувилин аттестатар
шад гьалара вахкун хъсан
адетдиз элкъвенва.

ИкI алатай жуьмя юкъ-
уз, райадминистрациядин
заседанийрин залда кьиле
фейи и шад мярекатда
аялри, абурун диде-бу-
байри, малимри, образо-
ваниедин идарайрин ру-
ководителри, вириросси-
ядин олимпиадайрин гъа-
либчийри ва призерри,
республикадин ва Росси-
ядин интеллектуальный
конкурсрин лауреатри ва
дипломантри иштиракна.

ШАД  ГЬАЛАРА  ВАХКАНА

Алай йисуз I9 аял медал-
риз лайихлу хьана.

И шад мярекат «Магьа-
рамдхуьруьн район» МР-
дин кьил Фарид Агьмедова
тебрикдин гаф рахуналди
ачухна.

-И медалар- жувал
кIвалахунин, са мураддихъ
элкъуьрнавай дурумлу
зегьметдин нетижаяр я. Им
тек са куьн патал ваъ,
гьакI куь диде-бубаяр,
малимар ва вири районэгь-
лияр патал дамахдай кар
хьанва. Гьиниз куьн
фейитIани кIелиз,
кIвалахиз, хайи район
рикIелай ракъурмир.  Куь-
не хкянавай рехъ лайих-
лудаказ тухудайдахъ, рай-
ондин хушбахтвал патал

кIелдайдахъ ва
кIвалахдайдахъ чна
кIевелай умудзава?- ла-
гьана Фарид Загьидино-
вича.

Эхирдай Фарид Загьи-
диновича, выпускникрив,
олимпиадайрин, конкурс-
рин гъалибчийрив ва при-
зеррив чпин лайихлу
наградаяр шад гьалара
вахкана. ГьакIни район-
дин руководстводи, аял-
рал чIугунвай зегьмет-
дай малимриз ва хъсан
тербия гунай диде-бубай-
риз чухсагъул малумар-
на. Образованиедин уп-
равлениедин кIвалахдизни
рази жедай къимет гана.

    А.АЙДЕМИРОВА.

ПРЕЗИДЕНТДИН ПРОГРАММА- КАРДИК

ИНСАН ПАТАЛ КЪАЙГЪУДАРВАЛ

ИХТИЛАТ вири инсан,
адан агьваллувал патал,
шартIар хъсанарун патал  го-
сударстводи пулуналди куь-
мекар гуникай, кьилди
къачуртIа, уьлкведин агьа-
лийрин сагъламвал таъми-
нардай шартIар хъсанару-
нихъ рекье тунвай, 2011- йи-
суз  РФ-дин Президент В. Пу-
тина кьабулай «Земский док-
тор» программадин
кIвалахдикай  физва.

Гаф бинелуди яз лугьузва,
эхиримжи вахтара чпел инсан-
дин сагъламвал ихтибарнавай
пешекарри ватанэгьлийрин
сагъламвал хъсанарун патал
датIана къайгъударвал ийизва.
И кар субутзавай мисалар гзаф
ава. Абур РФ-дин Президент-
ди Федеральный Собраниедиз
ракъурнавай нубатдин Чарче
лагьанва: «Чпел инсанрин
сагъламвал ихтибарнавай гьар
са медицинадин къуллугъчи
агьалидин сесинихъ яб акалу-
низ, абурун руьгьдин игьтияжар
таъминаруниз, сагъламвал
хъсанардай серенжемар кьа-
булуниз мажбур я. Сагъламвал
миллетдин девлет тирдакай,
ам хуьн патал медицинадин си-
стемада гьалар хъсанардай
серенжемар кьабулун вахтуни
вилик эцигнавайдакай лагьа-
най». В Путин ихьтин фикирдал

атунихъ себебар тIимил авач.
Инсанрихъ сагъламвал тахьай-
ла уьлкведин экономика хкажиз,
культура вилик тухуз, шей гьа-
силдай къуватар артухариз хьун
мумкин туш.

«Земский доктор» яни «хуь-
руьн духтур» лагьайтIани садни
ягъалмиш жедач. Президентдин
программада лагьанва хьи,
мединститут, медучилище
акьалтIарай, Гиппократаз кьин
кьунвай гьар са пешекарди  ви-
ридалайни багьа девлет тир ин-
санрин сагъламвал хуьн патал
чпелай аслу тир вири серенже-
мар кьабулна кIанда.

И жигьетдай чи районни кьу-
лухъ галамукьнач. «Земский
доктор» программадин бинедал-
лаз «Магьарамдхуьруьн район»
МР-ди, ЦРБ-ди тайин тир
кIвалахар ва серенжемар кьиле
тухвана. ЦРБ-дин кьилин духтур
Гьажибала Беглеровахъ галаз
хьайи суьгьбетдай чаз малум
хьайивал, 2011- йисалай «Зем-
ский доктор» программадал
асаслу яз  райондиз 34 духтур
хтанва. Абуруз виридаз махсус
программада къалурнавайвал,
уьмуьр ва яшайиш патал  герек
вири шартIар яратмишнава.
Программадал бинеллу яз, гьар
са пешекардиз Минздравди ала-
ва  1 миллион манат пул ганва.
Чи райондин ЦРБ-диз ракъурна-

вай пулдин кьадарди 34 мил-
лион манат тешкилзава.

И мукьвара райондин Ад-
министрацияда, «Земский док-
тор» программадал бинелу яз,
райондиз хтанвай жегьил пе-
шекарринни МР-дин кьил Фа-
рид Агьмедован гуьруьш кьи-
ле фена. Райондин кьил Фарид
Загьидиновича программадин
метлеблувиликай, ам алай
аямдин гьалар патал чарасуз
тирдакай, духтурдин гафунин
таъсир гзаф тирдакай, адахъ
дармандихъ хьтин къуват
авайдакай гегьенш суьгьбет
авуна.

Гьаниз тамашна, кардик
квай гьукуматдин «Земский
доктор» программа вахтуни ис-
темишзавайди тирдини алава
хъувуна, райондин кьили.

Эхь, дуьньяда инсандилай
багьа затI авач. Адан кьилел
дуьшуьшарни тIимил къвезвач.
Начагъдан, бедбахтвилик ака-
тайдан вилеризни затIни аква-
дач. Вири дуьшуьшра инсан-
дин куьмекдиз духтур къвезва.
Азарлудаз духтурдикай панагь
жезва. Адан умудлу гъилери
начагъдаз куьмекзава. Залан-
диз азарлудаз уьмуьр хтун,
месе гьатнавайди кIвачел ах-
къуд хъувун мад идалай регь-
имлувал жедан мегер!

              Р. МУРАДАЛИЕВ.

БАГЪДА гатуз тама-
марзавай кIвалахар
гзаф важиблу я. И де-
вирда емишдин тарари
иллаки йигиндиз ери-
мишзава, абур чIехи
жезва, кIалубдиз
къвезва, къведай йи-
сан бегьер гудай емиш-
рин тIурарин диб яза-
ва. Гьавиляй гатуз та-
рари еримишун патал
къулай шартIар тешкил-
на кIанда. И кар па-
тал накьв пурпу авун,
алухдикай ва дувулри-
лай къвезвай хилери-
кай михьун чарасуз
я.Цуьрцер дибдилай
атIун герек я.

Бегьерлувал хкажун
патал гатфарихъай та-
рарин пунариз пер
ядайла вегьей миянар-
дай шейэрилай гъейри,
тарариз тадиз агакь-
дай алава емни гун
герек я. Виликамаз
багъдиз яд гуда, и кар
кьурагь вахтунда авун
иллаки важиблу я. Та-
рариз таза фитерин,
тIекьерин къаришма,
гьакI минеральный ми-
янардай шейэр гун
хъсан я. I0-I5 йис
хьанвай са тарциз тах-
минан I0 ведро къариш-
ма гуда.Ахпа хулар
кIевда.

Тарар зиянкаррикай
ва азаррикай хуьн
рикIелай ракъурна
кIандач. Абур бордос-
кий жидкость эвезза-
вай къаришмайрикай
садал, месела, колло-
идный гугуртдин сус-

пензиядалди гьялна
кIанда. И карди жуь-
реба-жуьре азаррикай
хуьда. Тарариз ара-
ара килигун ва коль-
чатый щелкопряддин,
ичерин гъуьчIрен му-
кар тергун герек я.
Малинайрин азарлу
кул-кусарни арадай
акъудна кIанда.

Куьлуь емишар зи-
янкаррикай ва азар-
рикай хуьнилай гъей-
ри, абур алухдикай
михьун, накьв пурпу
авун, абуруз алава ем
гун герек я. Некьий-
рин цIийиз атанвай
таза хилер («усыки»)
атIун герек я. И
чIавуз бязибур шти-
лар патал тада. Бе-
гьер гузвайбурун
кIаник кьурай шейэр
экIяда. Смородинадин
акIурдай къацу хилер
гьазурда. Вири и
кIвалахар питомник-
рани кьиле тухуда. Са
йисан къелемар куь-
руь ийида. Гатфарихъ
тIур гана экъечIай
хилер кутIунна
кIанда.

Уьзуьмлухра накьв
пурпу ийида. Тегьен-
гриз кьвед лагьай
сеферда ем гуда. Ар-
тухан хилер алудда,
к у к I в а р
атIуда.Тегьенгриз I
процентдин бордоский
жидкостдин къаришма
яда.Кьурагь гьаваяр
авайла яд гуда.

       Гьазурайди-
Р. МУРАДАЛИЕВ я.

ХУЬРУЬН   МАЙИШАТ

 ГАТУЗ  БАГЪДА МАЛУМАТ

«САМУРДИН СЕС» газетдин
24- нумрада хабар гайивал, 29-
июндиз районда кьиле тухуда
лагьай  «Ярагъ Магьамед эфен-
ди- халкьдин зурба ирс, эменни»
форум маса юкъуз тешкилдай
къарар кьабулна. Югъ, вахт тай-
ин хьайила, чна виликамаз га-
зетдай хабар гуда.

«ПИЯН тушир Россия» проект-
дин пешекарри уьлкведин регион-
рин арада наркотикриз акси рей-
тинг туькlуьрнава.

Ахтармишунрин нетижайрал
асаслу яз, наркотикар ишлемишу-
нин жигьетдай виридалайни азад-
вал авай регионрик Ненецский ав-
тономный округ, Архангельский
область ва Чечня акатзава.
Туькlуьрнавай списокдин эхирда
Московский ва Челябинский обла-
стар, гьакlни Хакасия республика
ава. И регионар наркотикар ишле-
мишунин карда азадвал авачирбур
яз гьисабзава.

Алай йисан мартдин вацра
ВИЧ-дикди гзафни-гзаф инсанар
кечмиш жезвай Россиядин регио-
нар тайинарнай. Сиягьдин сифте
кьиле Кемеровский, Иркутский ва
Свердловский областар хьана.

    Рейтинг
туькlуьрнава

АЛАТАЙ гьафтеда, Дагъус-
тандин лезги хуьрера къати
гарар, хар  галаз марфар къва-

  ТIЕБИАТДИН  АЛАМАТАР

на. Магьарамдхуьруьн райондин
Муьгъверганрин, Чепелрин, Хуь-
релрин  ва Гилийрин хуьрера

хар галаз къвайи марфари зи-
янар гана.

Чепелрин ва Хуьрелрин
хуьрера цин кьадар хкаж хьа-
на. Водоканалди пешекарри
чкадал фена яд агъадиз хъи-
вегьунин кIвалахар башла-
мишна. Цин гуж гъалиб хьунин
нетижада бандунин плита ви-
низ акъудна. Къвайи харади са
жерге кIвалеризни зиянар
гана. Чепелрин хуьре аватай
тарци газопроводдин турба
кьатIна. Иниз килигна Чепел-
рин, Гилийрин, Муьгъверган-
рин ва Киркарин хуьрера газ
гун вахтуналди акъвазарна.

Ремонтрин  кIвалахар кьи-
ле физва.

             А. АЙДЕМИРОВА.

СПОРТ

 ЕКЕ АГАЛКЬУН    НУБАТДИН ГЬУЬНДУЬР

ДАГЪУСТАНДИН хкянавай  командади тхэквон-
додай кьиле фейи  Россиядин чемпионатда медал-
рин зачетда I- чка кьуна. 28- июндилай I- июлдалди
Красноярск шегьерда кьиле фейи чемпионатда иш-
тиракай япарал залан 25 спортсмендикай I2 касди
медалар къачуна. Абурукай кьвед къизилдин, кьуд
гимишдин ва ругуд буьруьнждинбур хьана.

Сурдолимпийский къугъунрин призер, чи ко-
мандадик квай тIвар-ван авай спортсмен Шамил
Исакьовани (80 кг) ва Шарип Шамхалдибирова
(+80 кг) Россиядин чемпионар лагьай тIварар къа-
занмишна. Абдурахман Сагидоваз (68 кг), Артем
Багароваз  (80 кг),  Амина Рамазановадиз (57 кг)
ва Мина Рамазановадиз (67 кг) гимишдин меда-
лар хьана. Рамазан Магьамедова (58 кг), Мурад
Гьасанова (68 кг), Ахмед Ахмедова (80 кг), Мила-
на Османовади (49 кг), Сабрина Ражабовади (67
кг) ва Меседо Абдурахмановади (67 кг) буьруьнж-
дин медалар къачуна.

И акъажунра иштиракайбурукай, декабрдин вац-
ра Турцияда кьиле фидай Европадин чемпионатдиз
спортсменар хкяда.

И ЙИКЪАРА чав са шад хабар мад агакьна. Чи
районэгьли, яш тамам тахьанвайбурун арада Евро-
падин чемпион, шумудни са турниррин, чемпионат-
рин гъалибчи, Советск хуьряй тир Радмир Абдурах-
манов нубатдин гьуьндуьрдиз хкаж хьана.

26- июндилай 29- июндалди Улан-Удэ шегьерда
боксдай кьиле фейи вирироссиядин юбилейдин акъ-
ажунра 69 кг.заланвилин категорияда Радмира гъа-
либвал къазанмишна.

«Байкал- 20I9» лишандик кваз Олимпийский чем-
пион Владимир Сафронован ва гимишдин призер
Великтон Баранникован гьуьрметдай тухвай и акъа-
жунра I6 региондай I30 спортсменди иштиракна. Пуд
сеферда женгиниз экъечIай Радмира вичин алакьу-
нар къалурна нубатдин гьуьндуьрдиз хкаж хьана.

Чна, Радмир Абдурахмановаз хьанвай агалкьун
мубаракзава. Адахъ мадни кьакьан гьуьндуьрриз
хкаж жедай гьевес ва къуватар хьун чи мурад я.

ЮБИЛЕЙ

ЛАЙИХЛУ ЮБИЛЕЙ
И МУКЬВАРА зун рай-

центрдал алай библио-
текадиз мугьман хьана.
Гьеле аял вахтарилай
къвезвай и идара, ана
кIвалахзавай инсанар,
абуру хуьзвай хуш раф-
тарвилер заз гзаф хуш
тир. Абурухъ галаз
мукьвал-мукьвал гуь-
руьшмиш хьун патал къа-
чур ктабар тади кваз,
еке ашкъидивди кIелна
цIийибур къачуз гьере-
катдай. Гьар сеферда
библиотекадиз атайла
кьакьан буйдин, хуш
акунрин, къилихрин,
кьа дарсуз  сабу рлу
Шагъа халани аквадай.
Йисар къвез алатна. Ке-
чирмишай йисари Шагъа
Зугумовнадин акунра са
кьадар  дегишвилер
тунватIани, хесетар са
кIусни дегиш хьанач.

Алискерова Шагъа Зу-
гумовна I959- йисуз
Кьурагь райондин Бугъ-
датепе хуьре дидедиз
хьана. ЦIийихуьруьн
ю к ь в а н  ш к о л а
акьалтIарай жегьил
I976- йисуз Махачкъа-
ладин культпросветучи-
лищедиз гьахьнай. Гуь-
г ъ у ь н л а й  у ч и л и щ е
акьалтIарнавай жегьил
пешекар Магьарамдхуь-
руьн библиотекадиз ре-
кье тунай.

Вичин зегьметдин
рехъ библиограф яз баш-
ламишай Шагъа Зугумов-
нади, пешедиз вафалу-
вал хвена, къенин йикъ-
а л д и  г ь а  и д а р а д а
кIвалахзава. I990- йи-

салай ам  ЦБС МБУК-
дин методкабинетдин
з а в е д у ю щ и й  я з
кIвалахзава. Ада ида-
радин гьахъ-гьисабдин
кIвалахар агудзава,
филиалрин отчетар
к ь а б у л з а в а ,
кIвалахдин рекьяй
гьар жуьре мярекатар
тухузва. Яргъал йи-
сара чIугур дурумлу
зегьмет гьам район-
дин, гьам республи-
кадин руководствойри
Гьуьрметдин грамотай-
ралди лишанлу авун-
ва.

Шагъа Зугумовна
хъсан пешекар, гьуь-
рметлу коллега хьиз
играми дидени я. Ви-
чин уьмуьрдин юлдаш
Багьадини галаз пуд
велед уьмуьрдин шегь-
редал акъудна, абу-
рув кьилин образова-
нияр вугана ва абу-
рухъ чпин хизанарни
ава. Абуру Шагъа ди-
дедиз кьве хтулни
багъишнава.

Чна  Шагъа Зугумов-
надиз тамам жезвай 65
йисан ва зегьметдин
рекье хьанвай 40 йи-
сан юбилеяр рикIин
сидкьидай мубаракза-
ва. Къуй куьне ида-
лай кьулухъни чандин
мягькем сагъвал аваз,
балаяр, хтулар галаз
хушбахтлу уьмуьрдикай
лезет хкуддайвал хьу-
рай, гьуьрметлу Шагъа
Зугумовна.

А.АЙДЕМИРОВА.

  * ГЪИЛЕР зурзадайла, 200 г
мухан тварар чуьхвена, I л ргаз-
вай яд илична, зайиф цIал эциг-
на, цин I/3 пай амукьдалди ргада.
Ахпа ам куьзна, са тIимил вирт
алава хъувуна йикъа пуд сефер-
да, фу нез 30 декьикьа амайла,
I50 мл хъвада.

* ВИЛЕРИН экв зайиф тахь-
ун патал 50 мл петрушкадин ва
I50 мл газардин ширеяр сад-са-
дак какадарна, йикъа пуд сефер-
да, фу нез 30 декьикьа амайла,
хуьрекдин са тIурунавайди хъва-
да.

* ЖАЛГЪАЯР тIазвайла, 5 г.
лаврдин пешер шир алай катул-
диз вегьена, къайи яд илична,
зайиф цIал эцигна, 5 декьикьада
ргана, термосдиз цана, 3-4 сят-
да тада. Ахпа ам куьзна, къариш-
ма 4 чкадал пайда. Гьар са пай са
йикъан норма я. Са йикъан вах-
тунда куьлуь-куьлуь хупIар ийиз
хъвада. Гьа икI кьуд юкъуз галаз-
галаз.

* ДУРКIУНАР тIазвайла, гьа-
жибугъдадин чIарар, брусникадин
пешер ва шивитрин тум (вири
сад хьтин паяр) сад-садак кака-
дарда. Хуьрекдин са тIурунавай
къаришмадал 500 мл рганвай яд
илична, I5-20 декьикьада тада.
Ахпа йикъа пуд сеферда, фу нез
20 декьикьа амайла, I00 мл хъва-
да. Сагъарунин вахт 2 варз я.

* КЬИЛ элкъвезвайла, чайдин
са тIурунавай шивитрин пеше-
рал ва я тумунал са стаканда-
вай ргазвай нек иличнавай къаб
яд ргазвай катулдин винел  эциг-
на, 20 декьикьада тада. Ахпа ам
бедендин температурадихъ га-
лаз сад хьайила. Экуьнахъ ва ня-
нихъ стакандин кьатIавайди
хъвада.

* ИВИДИН давление хкаж
хьанвайла, хуьрекдин са
тIурунавай календуладин цуькве-
рал кьве стакандавай ргазвай яд
илична, I5-20 декьикьада тада.
Ахпа ам куьзна, йикъа 3-4 сефер-
да стакандавайди хъвада. Гьа икI
-2-3 гьафтеда.

*БЕДЕНДА иви тIимил хьан-
вайла, сезондин вахтунда мере-
яр гзаф тIуьн меслятзава. ГьакI
хуьрекдин са тIурунавай мерей-
рал са стакан яд илична, ргана
20 декьикьада тада. Ахпа ам чай
хьиз хъвада.

ЖУВ ЖУВАН
     ЖЕРЯГЬ

СОБРАНИЕ ДЕПУТАТОВ СЕЛЬСКОГО ПОСЕЛЕНИЯ  «СЕЛЬСОВЕТ КИРКИНСКИЙ»
                        МАГАРАМКЕНТСКОГО РАЙОНА     РЕСПУБЛИКИ ДАГЕСТАН
        28.06.2019 г.  с. Кирка, Магарамкентский район,  Республика Дагестан
                                                            РЕШЕНИЕ  №13
     Об отмене решения   «О назначении дополнительных выборов депутатов Собрания
     депутатов   сельского поселенния «сельсовет Киркинский»  от 26.06.2019 года №12

В  связи с тем, что полномочия ИКМО «сельсовет
Киркинский»  возложены на УИК №0962,  Собрание де-
путатов СП «сельсовет Киркинский» решает:

1. Решение №12 от 26.06.2019 года «О назначении
дополнительных выборов депутатов Собрания  депу-

татов   сельского поселения «сельсовет Киркинский»  от-
менить.

          Глава муниципального образования  СП
                                     «сельсовет Киркинский»

                                                                М.У.Ахмедов.

СОБРАНИЕ ДЕПУТАТОВ СЕЛЬСКОГО ПОСЕЛЕНИЯ  «СЕЛЬСОВЕТ КИРКИНСКИЙ»
                       МАГАРАМКЕНТСКОГО РАЙОНА     РЕСПУБЛИКИ ДАГЕСТАН
         26.06.2019 г. с.Кирка, Магарамкентский район, Республика Дагестан
                                                              РЕШЕНИЕ №9
              О досрочном прекращении полномочии депутата   Собрания  депутатов
                                          сельского поселения  «сельсовет Киркинский»
В соответствии с пунктами 2 части 10 статьи 40

Федерального закона  от 06.10.2003 г.  №131-ФЗ «Об
общих принципах организации местного самоуправ-
ления в   Российской Федерации», п.2 части 1 статьи
29  Устава муниципального образования  сельского
поселения (СП) «сельсовет Киркинский» Собрания
депутатов   СП «сельсовет Киркинский» и на основа-
нии личного заявления депутата  Собрание депута-
тов  СП «сельсовет Киркинский»  РЕШИЛО:

1. Считать досрочно прекратившим полномочия  де-
путата  Собрания депутатов   СП «сельсовет Киркинский»
четвертого  созыва  Гаджиева Габиба Эмирсултановича с
26.06.2019 года.

2.  Настоящее решение вступает в силу со дня его офи-
циального опубликования.

                    Глава муниципального образования
                                   СП «сельсовет Киркинский»
                                                              М.У.Ахмедов.

  СОБРАНИЕ ДЕПУТАТОВ СЕЛЬСКОГО ПОСЕЛЕНИЯ «СЕЛЬСОВЕТ КИРКИНСКИЙ»
                        МАГАРАМКЕНТСКОГО РАЙОНА     РЕСПУБЛИКИ ДАГЕСТАН
           26.06.2019 г. с.Кирка, Магарамкентский район, Республика Дагестан
                                                          РЕШЕНИЕ№7
           О досрочном прекращении полномочии депутата   Собрания  депутатов
                                           сельского поселения  «сельсовет Киркинский»

В соответствии с пунктами 2 части 10 статьи 40
Федерального закона  от 06.10.2003 г.  №131-ФЗ «Об
общих принципах организации местного самоуправ-
ления в   Российской Федерации», п.2 части 1 статьи
29  Устава муниципального образования  сельского
поселения (СП) «сельсовет Киркинский» Собрания
депутатов   СП «сельсовет Киркинский» и на основа-
нии личного заявления депутата  Собрание депута-
тов  СП «сельсовет Киркинский»  РЕШИЛО:

1. Считать досрочно прекратившим полномочия  де-
путата  Собрания депутатов   СП «сельсовет Киркинский»
четвертого  созыва  Абдулвагабова Гадживагаба Гаджива-
габовича    с 26.06.2019 года.

2.  Настоящее решение вступает в силу со дня его
официального опубликования.

                    Глава муниципального образования
                                  СП «сельсовет Киркинский»

                                                        М.У.Ахмедов.

  СОБРАНИЕ ДЕПУТАТОВ СЕЛЬСКОГО ПОСЕЛЕНИЯ  «СЕЛЬСОВЕТ КИРКИНСКИЙ»
                        МАГАРАМКЕНТСКОГО РАЙОНА     РЕСПУБЛИКИ ДАГЕСТАН
                26.06.2019 г. с.Кирка, Магарамкентский район, Республика Дагестан
                                                             РЕШЕНИЕ №10
                О досрочном прекращении полномочии депутата   Собрания  депутатов
                                        сельского поселения  «сельсовет Киркинский»
В соответствии с пунктами 2 части 10 статьи 40 Фе-

дерального закона  от 06.10.2003 г.  №131-ФЗ «Об об-
щих принципах организации местного самоуправления
в   Российской Федерации», п.2 части 1 статьи 29  Уста-
ва муниципального образования  сельского поселения
(СП) «сельсовет Киркинский» Собрания депутатов   СП
«сельсовет Киркинский» и на основании личного заяв-
ления депутата  Собрание депутатов  СП «сельсовет Кир-
кинский»  РЕШИЛО:

1. Считать досрочно прекратившим полномочия
депутата  Собрания депутатов   СП «сельсовет Кир-
кинский»   четвертого  созыва  Джафаровой Зайганат
Абдулгалимовны с 26.06.2019 года.

2.  Настоящее решение вступает в силу со дня
его официального опубликования.

                 Глава муниципального образования
                                СП «сельсовет Киркинский

                                                   М.У.Ахмедов.

В соответствии с пунктами 2 части 10 статьи 40
Федерального закона  от 06.10.2003 г.  №131-ФЗ «Об
общих принципах организации местного самоуправ-
ления в   Российской Федерации», п.2 части 1 ста-
тьи 29  Устава муниципального образования  сельс-
кого поселения (СП) «сельсовет Киркинский» Собра-
ния депутатов   СП «сельсовет Киркинский» и на
основании личного заявления депутата  Собрание
депутатов  СП «сельсовет Киркинский»  РЕШИЛО:

  СОБРАНИЕ ДЕПУТАТОВ СЕЛЬСКОГО ПОСЕЛЕНИЯ  «СЕЛЬСОВЕТ КИРКИНСКИЙ»
                      МАГАРАМКЕНТСКОГО РАЙОНА     РЕСПУБЛИКИ ДАГЕСТАН
     26.06.2019 г. с.Кирка, Магарамкентский район, Республика Дагестан
                                                              РЕШЕНИЕ№8
            О досрочном прекращении полномочии депутата   Собрания  депутатов
                                           сельского поселения  «сельсовет Киркинский»

1. Считать досрочно прекратившим полномочия
депутата  Собрания депутатов   СП «сельсовет Кир-
кинский»   четвертого  созыва  Гаджиева Расима
Рамизовича  с 26.06.2019 года.

2.  Настоящее решение вступает в силу со дня
его официального опубликования.

              Глава муниципального образования
                             СП «сельсовет Киркинский»
                                                        М.У.Ахмедов.

В соответствии с частью 2 статьи 85 Закона Рес-
публики Дагестан от 6 июля 2009 года № 50 «О му-
ниципальных выборах в Республике Дагестан» и
Уставом муниципального образования «сельсовет
«Киркинский» Магарамкентского района, в связи с
досрочным прекращением полномочий депутатов
Собрания депутатов муниципального образования
«сельсовет «Киркинский» Магарамкентского райо-
на: Абдулвагабова Гадживагаба Гадживагабовича,
Гаджиева Расима Рамизовича, Гаджиева Габиба
Эмирсултановича, Джафаровой Зайганат Абдулга-
лимовны -  участковая избирательная комиссия №

                         УЧАСТКОВАЯ  ИЗБИРАТЕЛЬНАЯ КОМИССИЯ  № 0962
29 июня 2019 года
                                                             РЕШЕНИЕ  № 1
О назначении дополнительных выборов депутатов Собрания депутатов муниципального
                          образования «сельсовет «Киркинский» Магарамкентского района

0962 с полномочиями избирательной комиссии      му-
ниципального образования РЕШАЕТ:

1. Назначить дополнительные выборы 4-х депута-
тов Собрания депутатов муниципального образова-
ния «сельсовет «Киркинский» по единому мажоритар-
ному избирательному округу на 8 сентября 2019 года.

2. Настоящее решение вступает в силу со дня его
официального опубликования.

        Председатель УИК № 0962 Гаджиева Д.М.
Секретарь УИК № 0962   Алимирзоева Р.Г.

В отчете председателя Собрания
депутатов о деятельности Собрания
депутатов МР «Магарамкентский рай-
он» шестого созыва за 2018 год, опуб-
ликованном в газете «Самурдин сес» от
01.06.2019 г. №22, по ошибке указано,
что Бегов Салманхан Исламудинович
сложил свои депутатские полномочия
на добровольной основе.

Уточняем, что Бегов Салманхан Ис-
ламудинович сложил свои депутатские
полномочия в связи с окончанием сро-
ка полномочий главы сельского поселе-
ния «сельсовет «Киркинский».

Приносим извинения за допущенную
ошибку.

Собрание депутатов  муниципаль-
ного района «Магарамкентский рай-
он».

ВАТАНДИКАЙ ВА ИГИТ-
ВИЛИКАЙ  МИСАЛАР:

I.Ватан авачирдаз девлет-
ди тIям гудач.

2.Ватан кIвал я, халкьни
хизан.

3.Ватан патал чанни гьай-
иф туш.

4.Ватан садрани маса гу-
мир.

5.Ватан хайи диде, гъур-
батни тахай диде я.

6. Ватандал хтана- иман-
дал хтана.

7.Ватандивай хьайиди чан-
дивай жеда.

8.Ватандивай хьайиди
имандивай жеда.

9.Ватандин къадир гъур-
батда чир жеда.

I0.Ватандин рикIелай
къагьриман рухваяр алатдач.

II. Гьар девирдихъ вичин
къагьриманар жеда.

I2.Гьар са касдиз вичин Ва-
тан ширин я.

I3. Диде-Ватан хуьдайди
игит я.

I4.Дувулар галачир тар, та-
рих авачир халкь жедач.

I5. Душмандихъ далу элкъуь-
рдайди дидеди хвавиляй
атIуда.

I6. Жемятдиз кIан хьайила,
Шалбуз дагъ къачуна, Кетин
дагъдал эцигда.

I7. Жемятдикай хайиди, дуь-
ньядикай хада.

I8. Жемятдин къажгъан
муркIадал ргада.

I9. Жемятдихъ галаз паш-
ман юкъузни дерт алахьда.

20.Игит игитвилелди рекь-
ида.

2I.Игит кьейила тIвар
амукьда, шив кьейила пурар.

22.Игит рекьидач-ам халкь-
дин рикIе амукьда.

23.Игитдин хер хурал жеда.
24.Иеси авачир уьлкве же-

дач.
25.Кард мукалай элячIдач.
26.Къагьриман хцел гапур-

дин хер жедач.
27.Кьегьал женгина, дуст

кIеве гьатайла чир жеда.

28.Кьегьал садра, алчах
вишра рекьида.

29.Кьегьалдиз-рагьмет,
намердиз- лянет.

30. Кьегьалдиз четинвал
лайихлу сенгер я.

3I.Кьегьалдихъ гуьлле га-
лукьдач, кичIедалай гуьлле
алатдач.

32.Кьегьалар халкьдин лу-
вар я.

33.Са вичик умуд кутурди
алукьда, халкьдик умуд кутур-
ди симинилай фида.

34. Уьлкве халкьди абадда.
35.Хаин халкьди негьда.
36.Халкь кIаниди халкьдин

арада жеда.
37. Халкь хвейиди халкьди-

ни хуьда.
38. Халкьдивай къакъатай-

ди уьмуьрдивай жеда.
39.Халкьдиз яб тагай па-

чагь фад тахтунай аватда.
40.Халкьдин ажугъди мур-

кни цIурурда.
4I.Халкьдин гаф садтахь-

ай гьукумат чкIида.
42.Хуьре чарабур гъурбат-

да стхаяр жеда.
43.Элдин гуж- селдин гуж.
44 Яд уьлкведа пачагь же-

далди, жуван Ватанда лежбер
хьун хъсан я.

45.Ярдивай къакъатайди
ирид йисуз, Ватандивай
къакъатайди уьмуьрлух шехь-
да.

ГЬАР СА халкьдихъ камаллу гафар- мисалар ава. Чи
лезги халкьдин мисалриз нагагь килигайтIа, абурукай
гзафбур ислам диндай атанвайбур я. Им- аламат жедай
кар туш, вучиз лагьайтIа чи ата-бубаяр чпин уьмуьр
Исламдихъ галаз кьадайвал тухуз алахъай инсанар тир.
Акьалтзавай несилриз ихьтин багьа тарсар- мисалар
тур чи бубайрилай Аллагь рази хьурай!.

ДИН ва ИНСАН
Чи халкьдин камаллу мисалар


